
ACTA DA SESIÓN ORDINARIA DO PLENO 
DO OITO DE VINTE E SEIS DE SETEMBRO 
DOUS MIL VINTE E CATRO (240926) 
No Concello de Cabana de Bergantiños, o vinte 
e seis de setembro de dous mil vinte e catro, ás 
vinte horas, reuníronse no salón de sesións 
habilitado para o efecto, baixo a presidencia do 
señor alcalde don José Muíño Domínguez , coa 
asistencia  secretaria e dos señores 
concelleiros relacionados ao marxe; co obxecto 
de desenvolver unha sesión ordinaria do 
Pleno, en base a Orde do día circulada e para o 
que foron legalmente convocados. 
A señora secretaria verifica que na primeira 
convocatoria existe quórum suficiente de 
constitución. 
Unha vez que a Presidencia abriu o acto, 
pasouse a tratar os asuntos comprendidos na 
Orde do día. 
Primeiro.- Aprobación da acta do pleno da 
corporación de 7 de agosto de 2024. 
O alcalde indica que hai un error na data da 
sesión do pleno, onde di “8 de agosto” debe 

dicir “ 7 de agosto”. 
Sometidas a acta, coa corrección sinalada,  á consideración do Pleno este as aproba 
por  unanimidade dos presentes  sen corrección algunha. 
 
Segundo.-. Aprobación da Conta Xeral (2024/X999/000211) 
Consta ditame favorable da Comisión Especial de Contas. 
O alcalde expón a proposta. 
 
PROPOSTA DE ALCALDÍA: APROBACIÓN DA CONTA XERAL DO ANO 2023. 

 
Visto que de acordo cos artigos 208 e 209 do Texto Refundido da Lei Reguladora das 
Facendas Locais, a Interventora Municipal formou a Conta Xeral do exercicio 
económico 2023 co contido e documentación legalmente preceptivos. 
  
Visto o informe da Intervención Municipal. 
 
Considerando que as contas e a documentación complementaria estiveron a 
disposición dos membros da Comisión Especial de Contas para exame e consulta 
cunha antelación de quince días hábiles á reunión da mesma. 
 
Visto que a Comisión Especial de Contas informou favorablemente a Conta Xeral do 
Concello de Cabana de Bergantiños do exercicio 2023 na sesión celebrada en data 7 
de agosto de 2024, e que permaneceu exposta ao público polo prazo de quince días 
hábiles e oito máis, sen que se formulase reparo ou reclamación algunha á mesma. 
 

ASISTENCIA PLENO 240926: 
Presidente: 
Don José Muíño Domínguez 
 
Concelleiros: 
Don Carlos Allo Cundíns 
Dona Sheila Recarey Varela   
Dona Begoña Torrado Lema 
Dona Sandra Méndez Blanco 
Don Borja Andrade Montes 
Dona Sonia Sande Lista 
Dona Sandra Redondo Fernández 
Dona Tatiana Rellán Castro 
Don Marcos Lois Costa 
Dona Alba Villar López 
 
 
Secretaría: 
Dona María Garrote López 

Considerando que a Conta Xeral debe someterse ao Pleno da Corporación para que, 
no seu caso, poida ser aprobada  e  ser rendida ao Consello de Contas e Tribunal de 
Cuentas. 
 
Por esta Alcaldía proponse ao Pleno a adopción do seguinte ACORDO: 
 
ÚNICO: Aprobar a Conta Xeral do exercicio económico 2023 e rendela aos órganos de 
control externo, Consello de Contas e Tribunal de Cuentas. 
O Alcalde.Asdo. José Muiño Domínguez.Documento asinado dixitalmente 

 
A continuación prodúcese o debate. 
Dona Tatiana Rellán Castro indica: Imos remitirnos ó informe de Intervención. 
47 expedientes con informe de reparo por mais dun millón de euros.De esos 47 hai 12 
con omisión da función interventora porque son servizos, subminitracións que 
requirían contratación. 
O Plan de acción nin se cumpre nin ten pinta de que se vaia cumprir. 
Debería mellorarse en materia de contratación e persoal. 
Vemos irregularidades que se teñen que corrixir. 
Sometida a proposta  a consideración do Pleno, este a aproba por sete votos a favor ( 
don José Muíño Domínguez, don Carlos Allo Cundíns, dona Sandra Méndez Blanco, 
dona Sheila Recarey Varela, dona Begoña Torrado Lema, Borja Andrade Montes, e 
dona Sonia Sande Lista ) e catro en contra (dona Tatiana Rellán Castro, don Marcos 
Lois Costa, dona Sandra Redondo Fernández e dona Alba Villar López) a proposta da 
Alcaldía anteriormente transcrita en todos os seus termos 
 
 
Terceiro.- Modificación da Ordenanza fiscal reguladora da taxa polo servizo 
integral da auga (2024/G016/000002) 
Consta ditame favorable da comisión informativa. 
O alcalde le a proposta. 
 
PROPOSTA DE ALCALDÍA: MODIFICACIÓN DA ORDENANZA FISCAL 
REGULADORA DA TAXA POLO SERVIZO INTEGRAL DA AUGA. 
 
Vista a solicitude presentada pola concesionaria da xestión integral do servizo de 

abastecemento de auga potable e saneamento, Hidrantia Gestión Integral del Auga, 

S.L., pola que interesa a revisión das tarifas previstas na Ordenanza fiscal reguladora 

da taxa pola subministración de auga potable, pola acometida á rede xeral de 

abastecemento e á rede xeral de saneamento e pola prestación do servizo de 

saneamento e depuración de augas residuais , incrementándoas na porcentaxe de 2,38 

%, en cumprimento do disposto no prego de cláusulas administrativas que integran 

dito contrato de concesión. 

Polo anterior, e facendo uso do exercicio da potestade regulamentaria do Concello en 

materia tributaria que lle atribúe aos concellos o Real Decreto Lexislativo 2/2004, do 5 

de marzo, polo que se aproba o Texto Refundido da Lei Reguladora das Facendas 

Locais, e vistos os informes que constan no expediente, esta Alcaldía propón a 

adopción do seguinte acordo: 

 PRIMEIRO.- Aprobar provisionalmente a modificación da Ordenanza Fiscal Reguladora 

da Taxa pola subministración de auga potable, pola acometida á rede xeral de 

abastecemento e á rede xeral de saneamento e pola prestación do servizo de 

saneamento e depuración de augas residuais do Concello de Cabana de Bergantiños, co 

seguinte teor literal: 

“Artigo 1.- Fundamento e réxime. 

No uso das facultades concedidas polos artigos 133.2 e 142 da Constitución e polo 
artigo 106 da lei 7/1985, do 2 de abril reguladora das bases do réxime local e de 
conformidade co disposto no artigo 20, apartados 1, 4.r) e 4.t), e o artigo 57 do RDL 
2/2004, do 5 de marzo, polo que se aproba o Texto Refundido da Lei Reguladora das 
Facendas Locais (TRLRFL), este concello establece a taxa pola subministración de 
auga potable, pola acometida á rede xeral de abastecemento e á rede xeral de 
saneamento, así como pola prestación do servizo de saneamento e depuración de 
augas residuais, que se rexirán pola presente ordenanza, redactada conforme ó 
disposto nos artigos 20 a 27 do TRLRFL. 

Artigo 2.-Feito impoñible. 

Constitúe o feito impoñible desta taxa: 

a) A prestación do servizo de subministración de auga potable que está reservado pola 
lei en favor das entidades locais e considérase imprescindible para a vida privada dos 
usuarios do mesmo.  

b) A realización das acometidas á rede xeral municipal de abastecemento ou á rede 
xeral de saneamento, así como a conservación de acometidas e contadores. 

c) A prestación do servizo de evacuación de excretos, augas negras, residuais e 
pluviais mediante a utilización da rede de saneamento municipal, e a conseguinte 
depuración das devanditas augas pola depuradora de augas residuais. O servizo de 
evacuación de excretos, augas negras, residuais e pluviais e o servizo de depuración 
das mesmas na depuradora serán de recepción obrigatoria para todas as fincas do 
municipio que teñan a súa fachada á rúas, prazas ou vías públicas nas que exista rede 
de sumidoiro, sempre que a distancia entre a finca e a rede non exceda de 50 metros, 
devengándose a taxa aínda que o interesado non proceda á efectuar a acometida a 
rede. 

Artigo 3.- Suxeitos pasivos. 

Son suxeitos pasivos da taxa en concepto de contribuíntes, as persoas físicas e 
xurídicas, así como as entidades ás que se refire o artigo 35.4 da lei xeral tributaria, 
que soliciten ou resulten beneficiados polos servizos a que se refire esta ordenanza. 

Terán consideración de substitutos do contribuínte os propietarios das vivendas ou 
locais ás que se provea do servizo, as cales poderán repercutir, no seu caso, as 
costas sobre os respectivos beneficios. 

Artigo 4.- Responsables. 

Responderán solidariamente das obrigas tributarias do suxeito pasivo, as persoas ou 
entidades a que se refire o artigo 42 da lei xeral tributaria. 

Serán responsables subsidiarios das obrigas tributarias as persoas ou entidades nos 
supostos e co alcance que sinala o artigo 43 da lei xeral tributaria. 

Artigo 5.- Base impoñible e base liquidable. 

A base impoñible virá determinada: 

a) Nas acometidas á rede xeral de abastecemento e saneamento: o feito da 

conexión á rede por cada vivenda, local ou industria, en función do diámetro de 

tubería e tipo de terreo. 

b) No subministro ou distribución de augas: os m3 de auga consumida no inmoble 

onde estea instalado o servizo. 

c) Na utilización de contadores e acometidas: o custo do mantemento do contador 

e das acometidas. 

d) No servizo de depuración de augas residuais: os m3 de auga consumida, 

excepto os aboados sen servizo municipal de abastecemento, que pagarán 

unha cota fixa.  

Artigo 6.- Cota tributaria:  

A contía da taxa regulada nesta ordenanza será a establecida nas seguintes tarifas: 

1.- Subministro de auga 

1.1.- Uso doméstico, agrícola e comercial 

Cota fixa servizo 5,54€/abon/mes 

Consumo 

Ata 15 m3  0,1228€/m3/mes 

De 15 m3 a 30 m3 0,6141€/m3/mes 

Máis de 30 m3  0,7982€/m3/mes 

1.2.- Uso industrial 

Cota fixa servizo 7,36€/abon/mes 

Consumo 

Ata 15 m3  0,1842€/m3/mes 

De 15 m3 a 30 m3 0,6754€/m3/mes 

Máis de 30 m3  0,9211€/m3/mes 

1.3.- Uso auga de obra 

Cota fixa servizo 7,56€/abon/mes 

Consumo 

Ata 15 m3  0,1842€/m3/mes 

De 15 m3 a 30 m3 0,6754€/m3/mes 

Máis de 30 m3  0,9211€/m3/mes 

2.- Conservación de acometidas e contadores 

Conservación de acometidas 0,37€/mes/abon 

Conservación contadores uso doméstico ¢ < 20mm 0,37€/mes/abon 

Conservación contadores uso industrial ¢ > 20mm 1,25 €/mes/abon 

3.-Servizo de alcantarillado  

Vivendas 2,46 €/mes/abon 

Comerciais 2,46€/mes/abon 

Industriais 4,91€/mes/abon 

4.- Servizo depuración de augas residuais 

Abonados con servizo mpal de abastecemento (mesmos m3 facturados en 
abastecemento) 

0,3070 €/m3 

Abonados sen servizo mpal de abastecemento 5,54€/mes/abon 

Abonados sen servizo mpal de abastecemento e con vertedura de gran 
caudal (para m3 vertidos ou aforados) 

0,4913€/m3 

5.- Dereitos de acometida á rede municipal: pagamento inicial para 
formalización de acometida, tanto para abastecemento como saneamento. 
Aplicarase tamén ás acometidas existentes que non estean dadas de alta á 
concesión do servizo. 

153,51 € 

6.- Acometida auga potable: excavación, traslado de sobrantes, collarín de enganche, 
enlaces, tubería de polietileno PE ata 5m, válvula de corte de esfera de cuadradillo, arqueta 
15x25 cm con marco de fundición, reposición e accesorios necesarios 

Gabia en terra con diámetro de tubería ¾” 200,17 € 

Gabia en terra con diámetro de tubería 1” 218,60 € 

Gabia en terra con diámetro de tubería 1¼”-1½” 289,84 € 

Gabia en terra con diámetro de tubería 2” 345,10 € 

Gabia en asfalto con diámetro de tubería ¾” 262,82 € 

Gabia en asfalto con diámetro de tubería 1” 282,47 € 

Gabia en asfalto con diámetro de tubería 1¼”-1½” 353,70 € 

Gabia en asfalto con diámetro de tubería 2” 407,73 € 

Gabia en baldosa-acera con diámetro de tubería ¾” 318,08 € 

Gabia en baldosa-acera con diámetro de tubería 1” 336,50 € 

Gabia en baldosa-acera con diámetro de tubería 1¼”-1½” 407,73 € 

Gabia en baldosa-acera con diámetro de tubería 2” 461,76€ 

7.- Acometida saneamento: excavación, traslado de sobrantes, conexión á rede existente, 
arqueta de rexistro 40x40 cm con marco de fundición, canalización de PVC ata 5m e 
profundidade máx de 1,5m, reposición e accesorios necesarios. 

Gabia en terra con diámetro de tubería 160-200 445,57 € 

Gabia en asfalto con diámetro de tubería 160-200 502,30 € 

Gabia en baldosa-asfalto con diámetro de tubería 160-200 551,42 € 

8.- Formalización da póliza de alta no servizo, tanto para abastecemento 
como saneamento, ou desprecintado,do contador para o 
restablecemento do servizo 

92,11 € 

 

As tarifas veranse incrementadas, no seu caso, co correspondente IVE. 

Artigo 7.-Devengo. 

1.- O tributo considerarase devengado dende que naza a obriga de contribuír a teor do 
establecido no artigo 2. 
2.- No caso da cota tributaria pola subministración, devéngase o primeiro día de cada 
trimestre natural. Nos casos de alta computarase o trimestre natural completo no que 
aquela se producira.  
3.- No caso de acometida á rede xeral de abastecemento ou saneamento, devéngase 
a taxa e nace a obriga de contribuír no momento no que se autoriza polo órgano 
competente a execución da acometida correspondente á solicitude de licenza de 
enganche formulada polo suxeito pasivo, ou dende que teña lugar a acometida 
efectiva se se levase a cabo sen autorización. 
 
Artigo 8.-Exencións e bonificacións. 

De conformidade co disposto no artigo 9.1 do Real Decreto Lexislativo 2/2004, de 5 de 
marzo, polo que se aproba o Texto Refundido da Lei de Facendas Locais, non se 
recoñece beneficio tributario algún, salvo os expresamente previstos nas normas con 
rango de lei ou os derivados da aplicación dos tratados internacionais. 

Artigo 9.-Normas de xestión. 

1.- As liquidacións pola subministración de auga potable serán aprobadas rematado 
cada trimestre natural polo órgano competente do Concello, unha vez confeccionados 
os correspondentes padróns polo concesionario do servizo, tendo en conta as lecturas 
de contadores do devandito período. O cobro dos recibos realizarase nas oficinas do 
servizo ou ben mediante xestión bancaria. 
2.- A liquidación da cota tributaria pola acometida á rede xeral de abastecemento e de 
saneamento, será aprobada polo órgano competente do Concello simultaneamente ó 
outorgamento da licenza de enganche e baseándose no presuposto presentado pola 
empresa concesionaria do servizo. A recadación levarase a cabo polo concesionario 
do servizo, unha vez realizada a notificación ó suxeito pasivo segundo o disposto no 
art. 102.2 da Lei xeral tributaria. O prazo para o ingreso no período voluntario será o 
previsto no art. 62.2, 62.3 e 62.4 da Lei xeral tributaria.  

3.- As liquidacións pola prestación dos servizos de rede de saneamento e depuración 
de augas residuais serán aprobadas polo órgano competente do Concello, unha vez 
confeccionados os correspondentes padróns polo concesionario do servizo, tendo en 
conta as lecturas de contadores do devandito período. O cobro dos recibos realizarase 
nas oficinas do servizo ou ben mediante xestión bancaria.  
4.- Dada a unidade de xestión e mantemento do servizo integral da auga, rede de 
saneamento e depuración, poderase expedir un recibo único que incorpore a 
facturación trimestral das correspondentes taxas.  
Os usuarios do servizo de depuración que non o sexan do servizo de abastecemento 
da auga pagarán a cota establecida no artigo 6.4 desta ordenanza, para o citado 
servizo.  
5.- No caso de paralización ou avaría dun contador, que as súas indicacións non 
poidan servir de base para unha liquidación correcta, liquidarase o consumo con 
arranxo ó que se producira en igual período no ano anterior. De non existir este dato, 
tomarase a media aritmética dos dous trimestres inmediatamente anteriores.  

Artigo 10. Infraccións e Sancións. 

En todo o relativo á cualificación de infraccións tributarias, así coma das sancións que 
ós mesmos correspondan en cada caso, estarase ó disposto no artigo 183 e seguintes 
da lei xeral tributaria. 

Disposición Final. 

A presente ordenanza fiscal foi aprobada polo Pleno da corporación na sesión 
celebrada o día 26 de setembro de 2024 e entrará en vigor o día seguinte ao da súa 
publicación no Boletín Oficial da Provincia, permanecendo en vigor ata a súa 
modificación ou derrogación expresa.” 
 

SEGUNDO.- Expoñer o expediente a información pública e audiencia aos interesados, 
previo anuncio no taboleiro de anuncios do Concello e no BOP, por un prazo de 30 
días, como mínimo, para que poidan presentar as reclamacións e suxerencias que 
estimen oportunas, que de producirse deberán ser resoltas pola Corporación. 
 
TERCEIRO.- No suposto de que non se presenten reclamacións contra ao mesmo, 
entenderase automaticamente elevado a definitivo o acordo ata entón provisional, de 
conformidade co disposto no artigo 17.3 do TRLRFL.  
 
CUARTO.- O acordo definitivo, ou o provisional elevado automaticamente a definitivo 
e o texto íntegro da ordenanza fiscal publicarase no Boletín Oficial da Provincia, non 
entrando en vigor en tanto non teña lugar dita publicación. 
O ALCALDEASDO. JOSÉ MUIÑO DOMÍNGUEZ.DOCUMENTO ASINADO 
DIXITALMENTE 
 
A continuación prodúcese o debate. 
Dona Tatiana Rellán Castro, coa venia da presidencia, pregunta: Cando finaliza o 
contrato con Hidrantia? 
O alcalde contesta que non o sabe. Diríxese á secretaria que di que non o sabe. 

O alcalde indica que a subida do IPC é por lei. 
Dona Tatiana Rellán Castro, coa venia da presidencia, pregunta: Van subir todos os 
servizos? 
O alcalde contesta: So auga e saneamento, pola subida do IPC. 
Dona Tatiana Rellán Castro, coa venia da presidencia, di: Entendemos que se o 
manda a lei...aínda que outra xestión é posible. 
Sometida a proposta  a consideración do Pleno, este a aproba por sete votos a favor ( 
don José Muiño Domínguez, don Carlos Allo Cundíns, dona Sandra Méndez Blanco, 
dona Sheila Recarey Varela, dona Begoña Torrado Lema, Borja Andrade Montes, e 
dona Sonia Sande Lista ) e catro abstencións(dona Tatiana Rellán Castro, don Marcos 
Lois Costa, dona Sandra Redondo Fernández e dona Alba Villar López) a proposta da 
Alcaldía anteriormente transcrita en todos os seus termos 
 
 
Cuarto.- Recoñecemento extraxudicial de crédito 3/2024 
(2024/X999/000269) 
Consta ditame favorable da comisión informativa. 
O alcalde le a proposta  
 
PROPOSTA DE ALCALDÍA: RECOÑECEMENTO EXTRAXUDICIAL DE CRÉDITO 
3/2024 

 
Examinado o expediente de recoñecemento extraxudicial de crédito nº 3/2024 por 
importe de 21.575,79 € incoado en aplicación do disposto no artigo 60.2 do RD. 
500/1990, de 20 de abril. 
 
Tendo en conta que unha eventual anulación a través dun procedemento de revisión 
de oficio resultaría carente de utilidade en canto que o que dela se derivaría non sería 
outra cousa que posibilitar a apreciación da existencia dun enriquecemento inxusto, 
por tratarse de prestacións efectivamente realizadas, con prezos axustados ao 
mercado, e realizadas en beneficio desta Entidade Local.  
 
Visto que o artigo 110 da lei 39/2015, do 1 de outubro, limita a revisión de oficio cando 
o seu exercicio resulta contrario a boa fe e aos dereitos de terceiros, considérase 
axeitado canalizar a aprobación dos presentes gastos a través dun expediente de 
recoñecemento extraxudicial de créditos. 
 
Visto o informe de Intervención que obra  no expediente, esta Alcaldía propón ao 
Pleno a adopción do seguinte acordo: 
 
PRIMEIRO.- Levantar o reparo formulado pola Intervención  en uso das competencias 
atribuídas no artigo 217.2 do Real Decreto Lexislativo 2/2004, do 5 de marzo. 
 
SEGUNDO.- Aprobar o  expediente de Recoñecemento Extraxudicial de Crédito nº 
3/2024 dentro do Orzamento da Corporación para o ano 2024  por importe de 
21.575,79 € según o seguinte detalle: 
 

Nº de 
factura 

Data 
factura  

Importe 
Total  

Terceiro Texto Explicativo  

1 000016  21/06/20
23  

11500,14  CONSTRUC. 
DAMASO 
FERREIRO E HIJOS, 
S.L.  

Obra: "REPARACIÓN DE 
CARRETERAS 
MUNICIPALES: MUÍÑO-
O BURGO, AS 
REVOLTAS-BUZACO, 
PERALTA-AMEIXENDA, 
A MATA, REMISQUEIRA-
OS ANLES, PERROL-
BARALLÁNS, A 
GÁNDARA, CURES, 
LUGAR DE CABANA, 
LUGAR DE CUNDÍS” 
Certificación Liquidación 

1 000024  28/07/20
23  

9069,4  CONSTRUC. 
DAMASO 
FERREIRO E HIJOS, 
S.L.  

Obra: "PROYECTO DE 
PLAN DE MEJORAS DE 
CAMINOS 
MUNICIPALES DE 
ACCESO A PARCELAS 
AGRÍCOLAS 2022-
2023". FONDO 
EUROPEO AGRÍCOLA 
DEL DESARROLLO 
RURAL. Certificación Nº 
LIQUIDACIÓN  

495 03/04/20
24 

847,00 € MARIO BLANCO 
COUTO 

FESTA DE EIRITA DO 
DÍA 22 DE SETEMBRO 
DE 2023. CARPA. 

FPR/00274 12/04/20
21 

159,25 € FRANCISCO JAVIER 
CASTROMIL 
DOTRAS 

NEGOCIO XURÍDICO 
COMPRAVENTA 
INMOBLES 

 
O ALCALDE.ASDO. JOSÉ MUIÑO DOMÍNGUEZ.DOCUMENTO ASINADO 
DIXITALMENTE 
 
A continuación prodúcese o debate. 
Dona Tatiana Rellán Castro, coa venia da presidencia, pregunta: Por que non se 
pagaron no seu momento? 
O alcalde contesta: Nalgúns casos porque se presentan a destempo. A do notario p.e. 
E outros é por falta de dispoñibilidade económica. 
Dona Tatiana Rellán Castro, coa venia da presidencia, di: Como sempre vemos no 
informe de intervención, os menores non incorporan todos os documentos preceptivos. 
Imos absternos porque a xente debe cobrar se fixo o servizo. 
Sometida a proposta  a consideración do Pleno, este a aproba por sete votos a favor ( 
don José Muiño Domínguez, don Carlos Allo Cundíns, dona Sandra Méndez Blanco, 
dona Sheila Recarey Varela, dona Begoña Torrado Lema, Borja Andrade Montes, e 
dona Sonia Sande Lista ) e catro abstencións(dona Tatiana Rellán Castro, don Marcos 
Lois Costa, dona Sandra Redondo Fernández e dona Alba Villar López) a proposta da 
Alcaldía anteriormente transcrita en todos os seus termos 

Quinto.-  Modificación de crédito nº 21 mediante Suplemento de crédito 
(2024/T002/000022) 
Consta ditame favorable da comisión informativa. 
O alcalde le a proposta  
PROPOSTA DE ALCALDÍA: MODIFICACIÓN DE CRÉDITO Nº21 MEDIANTE 
SUPLEMENTO DE CRÉDITO E CRÉDITO EXTRAORDINARIO. 
Tendo en conta o disposto no art. 177 do Real Decreto Lexislativo 2/2004, do 5 de 
marzo, polo que se aproba o Texto Refundido da Lei Reguladora das Facendas 
Locais. 

 
Considerando que en desenvolvemento e execución do Orzamento para o exercicio 
2024 apreciouse a insuficiencia e inexistencia do crédito previsto en diferentes 
aplicacións do estado de gastos. 

 
Vistos os Informes de Intervención, esta Alcaldía propón ao Pleno a adopción do 
seguinte acordo: 
 
 PRIMEIRO.- Aprobar inicialmente o expediente de modificación de crédito nº 21 do 
Orzamento da Corporación para o ano 2024, mediante suplemento de crédito e crédito 
extraordinario, financiado con novos ou maiores ingresos recadados sobre os 
previstos no orzamento, co seguinte detalle:  

 
GASTOS. 
 

APLICACIÓN 
INCREMENT
O 

FINALIDADE 
MODIFICACIÓ
N 

231.22706 71.641,25 € 
Asistencia social primaria, servizos 
exteriores 

Suplemento de 
crédito 

334.22706 38.048,51 € 
Actividades e servizos culturais 

Suplemento de 
crédito 

161.60900 37.393,53 € 
Ampliacións abastecemento 

Suplemento de 
crédito 

323.61900 24.200,00 € 
Mellora da eficiencia enerxética da 
escola infantil 

Suplemento de 
crédito 

323.60900 11.939,92 € 
Centros docentes de ensinanza, 
muro. 

Crédito 
extraordinario 

TOTAL  183.223,21 €    

 

 

INGRESOS. 

CONCEPTO INCREMENTO DESCRIPCIÓN  

        
 
 

42000 
  183.223,21 € 

 

Participación en Tributos do Estado 

SEGUNDO.- Expoñer ao público o acordo de aprobación inicial mediante anuncio no 
Boletín Oficial da Provincia polo prazo de 15 días hábiles, durante os cales os 
interesados poderán presentar as reclamacións que estimen convenientes ante o 
Pleno. Estas reclamacións serán resoltas polo Pleno no prazo dun mes. No caso de 
non se presentaren reclamacións durante o período de exposición pública, 
considerarase definitivamente aprobado o citado expediente, entrando en vigor una 
vez cumprido o disposto no artigo 169 do Texto Refundido da Lei Reguladora de 
Facendas Locais. 
Cabana de Bergantiños, a data da sinatura electrónica.O Alcalde. José Muiño 
Domínguez. 
 
A continuación prodúcese o debate. 
Dona Tatiana Rellán Castro, coa venia da presidencia, pregunta: O suplemento de 
crédito é porque había déficit? 
O alcalde contesta: Sempre hai variacións nestas partidas, sobre todo sociais e en 
cultura. 
Dona Tatiana Rellán Castro, coa venia da presidencia, di: Esto se ten previsto cando 
se fan os orzamentos? 
O alcalde resposta que “partes dunha base e logo pode haber modificacións”. 
Sometida a proposta a consideración do pleno esta a aproba por unanimidade dos 
presentes. 
 
Sexto.- Dación de contas das resolución de alcaldía ditadas entre o 1 de agosto 
ó 20 de setembro de 2024. 
Dona Tatiana Rellán Castro sinala que preguntará en Rogos e preguntas. 

 
Sétimo.- Mocións de urxencia. 
Non se presentan 
 
Oitavo.-Rogos e preguntas. 
 
1. Dona Tatiana Rellán Castro pregunta por unha factura dunha viaxe cultural. 
A concelleira indica: Queríamos saber os detalles da factura. 
O alcalde di: É dunha viaxe a Valladolid. Houbo varias anulacións. Fomos 26 persoas, 
dous do concello e o conductor. 
O alcalde di que non se completou o cupo total e explica que os veciños pagaban 
365€ e o resto o concello 
Dona Tatiana Rellán Castro pregunta: Quen foi? 
O alcalde di: Silvia. Ía ir Carlos pero non puido e fun eu. 
Dona Tatiana Rellán Castro pregunta: Esto o paga o concello? 
O alcalde contesta: Sí 
A concelleira di: Volven pagar os veciños.  
O alcalde contesta: É unha solicitude dos veciños. Normalmente se fai unha viaxe dun 
día pero hai xente que quería tres catro, seis días. Faise en case todos os concellos 
da volta. 
Dona Tatiana Rellán Castro pregunta: 365€ non lle parece caro? En vista dos ingresos 
medios... 
O alcalde resposta: Non creo que o tema fose económico. É máis a data e que a xente 
non lle gusta sair. 
Na data tivemos que adaptarnos á axencia de viaxe. 

Dona Tatiana Rellán Castro pregunta: As 26 persoas eran de Cabana? 
O Alcalde resposta: Estaba aberto. Hai xente que quere levar acompañante. 
Se hai prazas, ven xente de fora. 
Dona Tatiana Rellán Castro pregunta: Por que se acompaña con xente do concello? 
O alcalde di: É super necesario. Por temas de médico, centro de saúde, sempre hai 
problemas. 
Non é por facer gasto e por acompañar. 
 
2.A segunda pregunta é sobre as obras da deputación de Neaño a O Allo. Levan 
paralizadas mais dun mes. 
O alcalde contesta: É unha obra da Deputación. 
Dona Tatiana Rellán Castro di: Si pero causa preocupación. 
O alcalde resposta: Imaxino que porque é verán e porque hai uns postes de Fenosa. 
Eu son descoñecedor pero a Deputación ten un capataz e dous técnicos. 
Dona Tatiana Rellán Castro manifesta: Nunha zona había un bache e xa está collendo 
mais. 
O alcalde contesta: Podemos falar co capataz e que reparen o bache. 
 
3.Dona Tatiana Rellán Castro pregunta: Que avances se fixeron na casa en ruína en 
Cesullas? 
O alcalde di: Non se fixeron. 
Don Carlos Allo Cundíns di: Está nunha axencia. Non se sabe... 
O alcalde di que a xente está de vacacións. 
 
4. Dona Tatiana Rellán Castro pregunta: A obra da escola infantil, está acabada e 
certificada? 
O alcalde contesta: Non, falta unha pequena obra de recollida de augas. 
Dona Tatiana Rellán Castro sinala: No apartamento, vaise facer algo? 
O alcalde di: Cando teñamos un POS. A idea é cambiar o solo de linóleo por tarima 
flotante e arranxar fora. 
Dona Tatiana Rellán Castro indica: O portal vello seguía alí... 
O alcalde resposta: Non é noso, é dos veciños. 
 
5.Dona Tatiana Rellán Castro pregunta: Que pasou coa recollida do aceite? 
O alcalde resposta: Están recollendo tarde. 
Cando naceu a idea, a recollida era gratuíta. 
Agora a empresa di que teñen que cobra. Díxenlle que tiñamos que esperar a que 
estivese intervención. 
Ía suspender e de momento farase contra factura 
Dona Tatiana Rellán Castro sinala: A recollida de aceite deixa cartos. 
O alcalde contesta: O que recolle de aceite non lle da. Agora recolle pilas e máis 
cousas. 
Dona Tatiana Rellán Castro sinala: Habería que contratar. A canto se cobra o litro de 
aceite. 
O alcalde di: Hai que facer un contrato pero agora non pode deixar de recoller. 
Dona Tatiana Rellán Castro pregunta: E a empresa que recolle o resto do lixo? 
O alcalde contesta: Fíxose un estudo económico fai uns anos. Tiñamos que subir o 
prezo de recollida. 
A recollida de aceite e que é porta por porta. 
Don Marcos Lois Costa pregunta: Os concellos da volta utilizan a mesma empresa? 

Don Carlos Allo Cundíns di: En Ponteceso, si. 
O alcalde sinala: En Ponteceso empezaron a pagarlle. A cantidade a digo no próximo 
pleno. 
Dona Tatiana Rellán Castro pregunta: A primeira vez houbo contrato? 
O alcalde di: Non. Houbo un acordo, puxéronse os bidóns e el recolleu gratis. 
Dona Tatiana Rellán Castro pregunta: Se firmó un contrato? 
O alcalde resposta: Creo que si. Pero son cousas dun ano. Agora non estaría en vigor. 
Creo que son 4000€ o ano, recollida tres veces ó ano. 
Agora que tire para delante e en xaneiro vemos. 
Dona Tatiana Rellán Castro di: En vista de que non sabe cando empeza... 
Don Carlos Allo Cundíns sinala: Empezou o luns. 
O alcalde di: Quedou de avisar á xente. 
 
6.Dona Tatiana Rellán Castro pregunta: O tema da limpeza e arranxos das 
marquesinas. 
Don Carlos Allo Cundíns sinala: Xa están neso. Reparamos Borneiro, Vilaseco. 
Dona Sandra Redondo Fernández: En Borneiro ten buratos. 
Don Carlos Allo Cundíns sinala: En Dombate cambiamos o tellado. 
Dona Tatiana Rellán Castro di: Para a próxima había que empezar antes da volta ó 
cole. 
Sandra: Hai pais que nos din que limpaban eles. 
Don Carlos Allo Cundíns comenta os arranxos e o alcalde indica que a de Nantón tiña 
un cristal roto. 
 
7.Dona Tatiana Rellán Castro di: A pista do polideportivo de Borneiro. 
Don Carlos Allo Cundíns sinala: Está limpa. 
A concelleira di que non e discrepan sobre a limpeza. 
Dona Tatiana Rellán Castro pregunta: En Cundíns Tamén ides poñer porterías? 
Don Carlos Allo Cundíns contesta: Si. 
Dona Tatiana Rellán Castro pregunta: Non tardan un ano? 
Don Carlos Allo Cundíns contesta:  
Non, pero tardan. 
O alcalde comenta que as redes de Nantón tardaron catro anos. 
 
8. Dona Tatiana Rellán Castro pregunta: As obras de mellora da Escola das Revoltas 
están acabadas? 
O alcalde contesta: O muro está acabado. 
A concelleira indica que o acceso, a rampa está en mal estado e que hai algún neno 
con problemas de mobilidade. 
O alcalde contesta: Nunca nolo pediron. 
Don Marcos Lois Costa pregunta polo muro e o alcalde indica que que o informe se lle 
trasladará á Xunta. 
 
9. Dona Sandra Redondo Fernández: A carretera en Anos, de camiño a Eirita. Algunha 
persoa houbo ter un accidente ó cruzarse. É moi estreita. Hai baches e buratos. En O 
Piñeiro hai saltos. 
O Alcalde contesta: Foron carreteras con asfalto.  
Desde a escola a Piñeiro foi con asfalto. 
A de Eirita xa foi a Pleno, va no POS, está pendente de contratar e a de Fontefría 
tamén. 

Dona Sandra Redondo Fernández: Non hai prazos? 
O alcalde resposta: Executarase este ano, o que ven. 
 
Non tendo máis asuntos que tratar, o Sr. alcalde da por terminado o acto, ás vinte 
horas e cincuenta e nove minutos do día da data, do que se estende a presente acta, 
que eu, a secretaria, certifico e asino, autorizando a mesma, xunto co señor alcalde. 

